
Bonbiní! Den e último boletin informativo akí nos ta pone bo na altura di e último notisianan 
di penshun. Hopi plaser ora di lesa. 

E guera na Ukrania ku a kuminsá na inisio di 2022, konosé 

impaktonan sosial, personal i ekonómiko grandi rònt mundu. 

Ekonomia ta mustra señalnan di un reseshon ku inkietut riba e 

merkadonan finansiero i preisnan ku ta subiendo fuertemente. 

Invershonistanan ta konfrontando resultadonan di invershon 

desepshonante. Esaki ta konta tambe pa PCN.

Kiko esaki ta nifiká pa bo penshun? Pa motibu di e desaroyo-

nan akí nos grado di kobertura a subi solamente limitá. P’esei e 

grado di kobertura di PCN no ta sufisiente ainda pa oumentá bo 

penshun entrante 1 di yanüari 2023. Na 2022 si PCN afortunada-

mente por a oumentá bo penshun ku un suma adishonal di 4%. 

Si e interes keda desaroyá su mes positivamente, nos espekta-

tiva ta e ora ei ku nos grado di kobertura tambe lo subi e periodo 

benidero. Ta importante si e ora ei ku e invershonnan tambe alga 

mira un resultado positivo. Ta basá riba e resultadonan riba 31 di 

desèmber numa nos por tuma un desishon tokante oumentu di e 

penshunnan.

Ta bon pa sa ku na PCN nos ta vigilá partikularmente e desaroyo 

riba término largu. Nos ta tene na kuenta ku na kaminda kos por 

bai bon òf kos por bai malu ekonómikamente. Naturalmente nos 

lo hasi ahustenan riba término kòrtiku si esei ta nesesario. Pero 

mester tene kuenta tambe ku kontratempunan ekonómiko. Nos 

ta hasi tur loke ta posibel pa sòru bon pa bo penshun awor i den 

futuro, pa e ta mas pagabel i duradero ku por.

Pa medio di e boletin informativo akí gustosamente nos ta kom-

partí e último desaroyonan ku bo. Asina por ehèmpel bo por lesa 

kon Dia di Penshonado a bai i kiko e asosashon di penshonado-

nan UPAH, bon mirá, ta hasi pa bo. Tambe bo ta mira kon ta ku bo 

penshun di sobrebibiente i e fecha ku ta paga bo penshun.

Ku komienso di e aña nobo djis tras di lomba mi kier a deseá bo 

un bunita 2023 i partikularmente hopi plaser ora di lesa.

 

Harald Linkels, presidente

Penshun di sobrebibiente
Bo partner ta risibí penshun di nos si bo fayesé, tanten ku 

bo partner ta na bida. Esaki ta e penshun di sobrebibiente. 

E ta maksimal 70% di e penshun ku bo ta risibiendo na e 

momentunan akí. Bo aktual partner ta bo partner ku kende 

bo ta kasá òf ku kende bo a sera un kombenio di pareha 

registrá na Oropa. Kondishon ta ku bo a kasa òf a sera e 

kombenio di pareha promé ku e fecha di AOV. Bo a yega 

di diborsiá anteriormente den bo biba? E ora ei bo eks 

pareha kisas tin derechi riba un penshun di sobrebibiente 

partikular ora bo fayesé. E penshun di sobrebibiente pa bo 

aktual pareha ta baha e ora ei, komo ku ta kita e parti pa bo 

eks partner for di dje.

Ki ora bo ta risibí bo 
penshun?
Na PCN nos ta hasi nos bèst pa paga bo 
penshun tur luna alrededor di e mes fecha. 
Pa mas tardá riba 21 di e luna e ta riba bo 
kuenta. Si e dia ei bo no a risibié ainda? Djis 
tuma kontakto ku nos e ora ei.

Ofisina di PCN Boneiru
Kaya General Carlos Manuel Piar #5 

Orarionan ku ta segun sita

T +599 717 09 84

E info-bonaire@pensioenfonds-cn.com

Ofisina di PCN Statia
Mazinga Square, Sint Eustatius  

Orarionan ku ta habrí di djaluna t/k djabièrnè

8:00 te 12:00 or  

T +599 318 32 18

M +599 416 68 60

E info-statia-saba@pensioenfonds-cn.com

Saba
Ultimo siman di kada luna ora di konsulta na 

(OLS) (traha sita tambe ta posibel).

T +599 416 68 60

E info-statia-saba@pensioenfonds-cn.com

Online
F facebook.com/PensioenfondsCN

I www.pensioenfonds-cn.com

OFISINANAN

di penshonadonan UPAH a bolbe organisá Dia di Penshonado 

despues di un pousa di 3 aña. Pa motibu di limitashonnan di 

Covid-19 e último 2 añanan no tabatin enkuentronan físiko. 

Mas òf ménos 180 penshonado entusiasmá a asistí na e akti-

vidat na Coconut Ranch, kaminda a sisti stoma di e hendenan 

bon. Oradornan tabata entre otro Loduvico Nicolaas (UPAH), 

pastor Mark Hooijschuur i Herbert Domacasse (Miembro di 

Kolegio di Supervishon di PCN). Tur aña PCN ta kooperá gusto-

samente ku un kontribushon finansiero pa por hasi e selebras-

hon akí posibel.

Dia di Penshonado
25 di yüli 2022 danki Dios tabata asina leu atrobe. Asosashon 

Bonbiní serka asosashon di 
penshonado 
UPAH Boneiru
Union di Penshonado pa Adelanto i Hustisia (UPAH) Boneiru ta un asosashon 

di penshonado. Huntu ku UPAH Kòrsou, UPAH Boneiru ta forma UPAH. Bo a 

traha pa Entidat Públiko Boneiru òf Gobièrnu Sentral na Boneiru (RCN), kom-

pania- òf organisashonnan gubernamental i a konstruí penshun serka nan? E 

ora ei bo por bira miembro di UPAH Boneiru, ora bo yega e edat di penshun. 

Esaki ta loke UPAH ta hasi pa bo
Bira miembro di UPAH ta ofresé diferente bentaha. Na promé lugá UPAH ta 

sali na vanguardia di bo derechi di penshun. E asosashon ta hasi esaki den 

deliberashon ku gobernantenan i ku e ehekutor di penshun PCN, riba asun-

tunan ku ta afektá penshun di e miembronan di UPAH. Banda di esei UPAH ta 

organisá aktividatnan sosial ameno pa su miembronan. Komo miembro tur 

aña bo ta bonbiní na Dia di Penshonado, òf na e aktividat popular di Pasku 

den forma di un desayuno, brùnch òf sena di Pasku. Durante aña tin mainta-

nan sosial pa e miembronan ku tópikonan interesante. Un bentaha adishonal 

ta ku huntu ku bo miembresia di UPAH bo ta risibí deskuento serka diferente 

kompania ora di hasi kompra.

 

Bo tambe ta bira miembro?
Bo kier bira miembro? Pasa hasi un bishita e ora ei na ofisina di UPAH na Kaya 

Nikiboko Nort (Edifisio di Scouting). Riba tur djamars i djaweps mainta bo ta 

bonbiní di 09.00 or te 12.00 or. Einan bo por hasi bo preguntanan òf disfrutá 

ameno di un kòpi di kòfi òf te. Bo por yama tambe na number di telefòn +599 

7178370 òf manda un e-mail pa upahbon@telbonet.net. Ta bon pa sa: UPAH 

Boneiru ta solamente aktivo na Boneiru.


